ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԱՊՐԻԼԻ 18-Ի N 554-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	ՀՀ կառավարության 2024 թվականի մայիսի 2-ի թիվ 640-Ա որոշման (այսուհետ նաև՝ Որոշում) համաձայն «Նորամուծության և ձեռներեցության ազգային կենտրոն» պետական ոչ առևտրային կազմակերպությունը (այսուհետ՝ Կազմակերպություն) գտնվում է լուծարման գործընթացում։
Որոշման 5-րդ կետի 2-րդ ենթակետի համաձայն՝ «կազմակերպության և մասնաճյուղերի պարտատերերի պահանջները բավարարելուց հետո մնացած գույքի առկայության դեպքում այն սեփականության իրավունքով փոխանցվում է Հայաստանի Հանրապետությանը՝ ի դեմս Հայաստանի Հանրապետության կառավարության»։
 Կազմակերպության պարտավորությունները մարված են և լուծարման գործընթացը մտել է ավարտական փուլ։ Այսպիսով անհրաժեշտություն է առաջացել իրականացնել Կազմակերպությանը սեփականության իրավունքով պատկանող գույքի փոխանցումը Հայաստանի Հանրապետությանը։
[bookmark: _GoBack]ՀՀ պետական եկամուտների կոմիտեի նախագահի 04.06.2024թ. թիվ 3008881 հանձնարարագրի համաձայն Կազմակերպությունում իրականացվել է հարկային ստուգում, որի արդյունքում 15.01.2025թ. թիվ 3008881 ստուգման ակտի համաձայն արձանագրվել են լրացուցիչ հարկային պարտավորություններ շահութահարկի մասով՝ 20 655 840 ՀՀ դրամ և ԱԱՀ մասով՝ 23 028 191 ՀՀ դրամ։ Արձանագրված խախտումները վերաբերում են Կազմակերպության 2020 թվականի գործունեությանը։ Նշված պարտավորությունների մասով Կազմակերպության լուծարման հանձնաժողովը 12.03.2025թ. ՀՀ պետական եկամուտների կոմիտեի հարկային և  մաքսային  մարմինների բողոքարկման հանձնաժողովին է ներկայացրել դիմում-բողոք, որի բավարարման պարագայում լրացուցիչ պարտավորություններ չեն առաջադրվի։
Որոշման մեջ հստակ նշված չէ, թե Հայաստանի Հանրապետության կառավարությանն ի դեմս որ գերատեսչությանը կամ գերատեսչություններին պետք է հանձնվի Կազմակերպության լուծարումից հետո մնացած գույքը:
Սույն նախագծով առաջարկվում է Որոշման 5-րդ կետի 2)-րդ ենթակետում կատարել լրացում, համաձայն որի Հայաստանի Հանրապետության կառավարության անունից լուծարումից հետո մնացած գույքը կընդունի ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն։
Միաժամանակ Կազմակերպությանը ամրացված գիտատեխնիկական գրադարանի ֆոնդը Կազմակերպությանը սեփականության իրավունքով չի պատկանում, ընդգրկված չի եղել լուծարման միջանկյալ հաշվեկշռում և այս համատեքստում չի հանդիսանում լուծարումից հետո մնացած գույք։

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	ՀՀ կառավարության սույն որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից։



